
Descritzione 

Sa colletzione tzìvica archeològica de su MUB 

Sa sala archeològica de su MUB acasàgiat sos repertos istupados dae sos iscavos chi 

mìseru in lughe sa necròpoli de S'Ungroni. Custu giassu fiat istadu iscobertu in manera 

casuale in su 1868 de pastores de sa Barbàgia (cun probabilidade de Tonara) chi aende 

osservadu de sos rùderes subra terra si fiant dados a praticare iscavos (illètzitos) cun 

s'isperu de agatare benes pretziosos. 

A istupare fiant istados prusaprestu unos cantos suterràneos chi aparteniant a interros de 

famìlia (de sos Gordiani e de sos Filippi) e chi custoiant monedas e istèrgios de vàriu 

formadu. Sessantabator annos a pustis de sa necròpoli de S'Ungroni fiat istada torra 

interessada dae iscobertas archeològicas. 

Sa Sotziedade Bonìficas Sardas, assegnataria de sos enormes traballos de bonìfica e 

appoderamento, aiat curadu s'allestimentu de museos de sos asciugàrios funeràrios de 

S'Ungroni. Gasi sa criadura Comuna de Mussolinia de Sardigna aiat tentu una pitica collida, 

posca trasferida a su MUB. 

Sa sala archeològica de su MUB est ammaniada cun sa consulèntzia istòrica e sientìfica de 

Donatella Salvi, Emina Usai e Raimondo Zucca. 

Su Comunu at a afortigare sa dotatzione de sa colletzione chi at mantentu su disponimentu 

originale, istile primu Noighentos, pro no ispèrdere s'autènticu apentu dada dae s'illustre 

archeòlogu e Sovrintendente Antonio Taramelli (Ùdine, 1868 - Roma, 1939). 

«Custu materiale archeològicu – aiat iscritu in su 1932 - est sa proa ladina de una fase de 

vida in cudda regione, posca abbandonada pro longu cursu de sos sèculos, finas a sa 

ripresa de fervido traballu dèvidu a custa benemerita Sotziedade, e est bene chi abarret e 

siat tòddidu e in manera dinna custoidu in su tzentru de su Comunu nou. Si diat pòdere 

formare gasi, non naro unu Museu, ma una raccoltina in sa cale si disponnerent sos 

materiales de sas tumbas, vasos in bidru e in terracotta, sos pagos monili, sas monedas, 

sas lampadas e cuddos pagos indìtzios chi restant subra de s'edade e subra de su caràtere 

de su depòsitu; custu diat èssere postu in lughe chi s'òpera de oe de sa Sotziedade de sas 

bonìficas protzedit arditamente subra de sos rastros de Roma». 

Modalidade de atzessu: 

Tarifas in vigore de su 01.01.2020 



Billete € 3,00 

Billete reduidu € 2,00 

(Tropa de a su mancu 15 pessones; Visitadores cun prus pagu de 12 annos e prus de 65 

annos; istudiantes de iscolas primàrias, segundàrias, universitàrias). 

Pro su pagamentu de su Billete cun su sistema PAGOPA bìdere sa Brochure alligongiada 

suta. 

Su pagamentu podet èssere fatu fintzas tràmite APP DEO. 

MUBA Museu Comunale de sa Bonìfica de Arbaree 


